
• ᒪᙯᑦᑎᓂᒃ ᓱᕐᕃᓯᒪᓕᕐᓂᖓ ᖃᐅᔨᒪᔭᐅᕙᒻᒥᔪᖅ , ᑭᓯᐊᓂ 
ᐊᐱᕐᓱᑕᐅᔪᕕᓃᑦ ᐅᓄᕐᓂᓭᑦ ᓂᕆᐅᓐᓂᖃᑦᓯᐊᑐᑦ ᓯᕗᓂᕐᒥ ᐅᕕᒐᑐᐃᑦ 
ᒪᙯᒍᓐᓇᓯᑦᓯᐊᕐᓂᖓᓂᒃ ᐊᓯᑦᔨᓯᒪᓕᕋᓗᐊᕐᐸᑕ ᒪᙯᕝᕕᐅᓲᑦ 

 
ᐊᓪᓗᕆᐊᒍᑎᑦᓴᐅᓕᕐᒥᔪᑦ 

• ᑎᓯᒻᐱᕆ 2017ᒥ- ᐅᖄᔭᐅᒍᒫᕐᓂᐊᑐᖅ ᐱᓇᓱᐊᕋᑦᓴᖅ 2017 
ᐅᑭᐅᕐᑕᑑᑉ ᐊᓯᑦᔨᕙᓪᓕᐊᓂᖓᓄᑦ ᑲᑎᒪᓂᖓᓂ ᑯᐯᒃ ᓯᑎᒥ 

• ᑎᓯᒻᐱᕆᒥᑦ ᕕᕗᐊᕆᒧᑦ -ᑐᑭᓯᑦᓯᐊᕋᓱᐊᕐᓂᖅ 
ᐊᑐᐊᒐᓕᐊᕕᓂᕐᓂᒃ ᐊᐱᓲᑎᕕᓂᕐᓂᒃ ᓂᐱᓕᐊᒍᑦᓱᑎᒃ, 
ᓄᓇᖕᖑᐊᒨᕐᖃᓱᒋᑦ, ᐊᓪᓚᑕᕕᓂᕐᓂᓗ 

• 2018 ᐱᒋᐊᖕᖓᓂᖓᓂ - ᑲᑎᒪᓂᐊᕈᓯᖃᑎᓯᓂᖅ 
ᐊᐱᕐᓲᑎᕕᓂᕐᓄᐊᖓᔪᒥᒃ ᑐᓵᔩᓪᓗ ᐱᑦᓯᐊᓂᕐᒪᖔᑕ 
ᖃᐅᔨᓴᕐᑕᐅᑎᓪᓗᒋᑦ ᑐᓴᕐᑎᓯᐅᑎᐅᔪᑦ 
ᐊᓪᓚᓯᒪᔪᖕᖑᑎᑕᐅᒋᐊᖕᖓᓚᐅᖏᓂᖏᓐᓂ ᐊᐱᕐᓲᑕᐅᔪᕕᓃᑦ. 
ᑕᒪᓐᓇ ᑕᒪᑦᓱᒪ ᐊᕐᕌᒎᑉ ᐱᒋᐊᖕᖓᓂᖓᓂ 
ᐊᐱᕐᓱᑕᐅᒍᓐᓇᓚᐅᖕᖏᑐᓂᒃ  ᐃᑲᔪᕐᓯᒪᑦᓯᐊᕈᓐᓇᒥᑦᓱᑎᒃ 
ᓄᓇᓕᒥᓂᒃ ᑲᑎᓯᒍᓐᓇᓯᓚᖀᓚᖓᒻᒥᔪᖅ ᐅᕙᑦᑎᓂᒃ. 

 

ᓇᑯᕐᒦᒍᒪᕗᖓ ᑰᑦᔪᐊᕌᐱᒻᒥᐅᓂᒃ ᑐᖕᖓᓇᑦᓯᐊᓚᐅᕐᒪᑕ, 
ᓴᐳᒻᒥᓯᐊᓚᐅᕐᓱᑎᓪᓗ ᑕᒪᑕᒥᖓ ᐊᐱᕐᓱᓂᐅᔪᒥᒃ. 
ᓇᑯᕐᒥᒐᓱᐊᒻᒪᕆᑉᐳᖓ ᐊᐱᕐᓱᑕᐅᒍᓐᓇᓚᐅᕐᑐᓂ, ᐃᓄᒻᒪᕇ 
ᐱᓗᐊᖕᖑᐊᓱᒋᒃ ᐅᖄᒍᓐᓇᓯᐅᓚᐅᕐᒪᑕ ᐊᑑᑎᓯᒪᔭᒥᓂᒃ 
ᖃᐅᔨᓯᒪᔭᕐᒥᓂᓪᓗ. ᓇᑯᕐᒦᒃ ᑰᑦᔪᐊᕌᐱᐅᑉ ᑲᕙᒫᐱᒃᑯᖏᑦᑕ 
ᒪᙯᑦᑎᓂᒃ ᓴᐳᒻᒥᔨᒃᑯᖏᑦ ᐊᒻᒪᓗ ᐲᑕ ᐹᓪ ᑯᑭ, ᑰᑦᔪᐊᕌᐱᒻᒥ 
ᐱᓇᓱᐊᕐᑕᐅᔪᓄᑦ ᑐᑦᑕᕕᒃ, ᑕᓯᐅᕐᓯᓯᐊᓚᐅᕐᒪᑦ ᑐᑭᒧᐊᑦᑎᓯᑦᓱᓂᓗ 
ᐊᐱᕐᓱᓂᕐᓂᒃ. ᓇᑯᕐᒦᒃ ᒥᐊᔨ ᖄᓇ ᐊᖑᑎᒍᓗᒃ ᑐᓵᔨᐅᓚᐅᕐᒪᑦ, 
ᐊᒻᒪᓗ CEN ᐱᓇᓱᑦᑎᖏᑦ ᐊᓪᓓᑦ ᐃᓄᐃᓪᓗ ᖃᐅᔨᓴᕐᕕᖓᓂ, 
ᐊᐱᕐᓱᕕᑦᓴᖃᕐᑎᓯᓚᐅᕐᒪᑕ ᓴᐳᑦᔨᓱᑎᓪᓗ ᐸᕐᓀᓂᕐᑎᓂᒃ 
ᑐᑭᒧᐊᕐᑎᓯᓂᕐᑎᓂᓪᓗ ᐊᐱᕐᓱᓂᕐᓂᒃ. ᓇᑯᕐᒦᒃ ᑕᕆᐅᕐᒥᐅᑕᓕᕆᔨᒃᑯᑦ 
ᑮᓇᐅᔭᕐᑎᒍᑦ ᐃᑲᔪᕐᓯᒪᒍᓐᓇᓚᐅᕐᒪᑕ ᐃᓄᐃᑦ ᖃᖓᑦᑕᔫᖏᑦ 
ᐃᑲᔪᕐᓯᒪᑦᓯᐊᓚᐅᕐᒥᒪᑕ. ᓇᑯᕐᒦᒃ ᓈᓚᑦᑑᔭᖅ ᐅᐃᑖᓗᑦᑐᖅ 
ᐊᕙᑕᒃᑯᓗ ᓄᓇᖕᖑᐊᓕᕆᕕᖓᑦ ᓄᓀᑦ ᐃᓄᑎᑦᑐᑦ ᐊᑎᖏᓐᓂᑦ 
ᙯᑦᓯᒍᓐᓇᓚᐅᕐᒪᑕ. ᓇᑯᕐᒦᒃ ᑕᕐᕋᒥᐅᑦ ᒥᑎᓕᕆᓂᕐᒧᑦ 
ᑲᑐᑦᔨᖃᑎᒌᓐᓂᖓ ᐃᓅᖃᑎᒌᓐᓂᒥᒃ ᓱᕐᖁᐃᓯᒐᓱᐊᕐᑏᑦ ᐃᓅᓐᓂᓗ 
ᖃᐅᔨᓴᕐᑏᑦ ᑲᑎᒪᔨᖏᑦ, ᐋᓐᑎᐊᔨᐅᓪᓗ ᒥᓂᔅᑕᖓᑕ ᖃᐅᔨᓴᕐᓂᒧᑦ 
ᐊᓯᑦᔩᒐᓱᐊᕐᓂᒧᓪᓗ ᓱᕐᖁᐃᓯᒐᓱᐊᕐᓂᒧᓪᓗ , ᑕᕐᕋᒥᐅᓪᓗ 
ᓱᕐᖁᐃᓯᒐᓱᐊᕐᑎᖏᑦᑕ ᐃᓕᓴᕐᕕᖓ ᑮᓇᐅᔭᕐᑎᒍᑦ ᐃᑲᔪᕐᓯᒪᓚᐅᕐᒪᑕ. 

ᑰᑦᔪᐊᕌᐱᓕᐊᕈᑎᕕᓂᖅ: 
ᑰᑦᔪᐊᕌᐱᓕᐊᓚᐅᔪᕗᖓ ᔫᓂ 2017ᒥ ᐊᐱᕐᓱᕆᐊᕐᑐᓱᖓ ᐃᓄᒻᒪᕆᓐᓂᒃ 
ᒪᙯᑦᑎᓂᓪᓗ ᑐᑭᓯᒍᒪᑦᓱᖓ ᖃᓄᖅ ᑕᓯᐅᔭᕐᔪᐊᑉ ᓯᑦᔭᖓ, ᓯᑯ ᑕᕆᐅᒥ, 
ᐆᒪᔪᐃᓪᓗ ᐊᓯᑦᔨᓯᒪᓕᕐᒪᖔᑕ 1970 ᒥᓂᑦ. 

	
ᑐᓴᕐᑎᓯᐅᑎᐅᑉ ᐱᑦᔪᑎᖓ: 
ᑐᓴᐅᒪᖁᔨᒐᒪ ᐊᐱᕐᓱᓚᐅᔭᕐᓃᕙᖓ , ᑐᓴᐅᒪᒍᒪᔪᑐᐃᓐᓇᓂᓪᓗ ᓄᓇᓕᖓᑕ 
ᐱᓇᓱᐊᕐᑕᐅᒍᑎᖏᑦᑕ ᐱᕙᓪᓕᐊᓂᖓᓂᒃ. 
	
ᐊᐱᕐᓲᑕᐅᔪᕕᓂᕐᓂᒃ ᑐᑭᓯᑎᑦᓯᐅᑎᒃ: 
ᐃᑲᔪᕐᑕᐅᓱᖓ ᐲᑕ ᐹᓪ ᑯᑭᒧᑦ (ᑰᑦᔪᐊᕌᐱᐅᑉ ᒪᙯᑦᑎᖏᑦᑕ ᓴᐳᒻᒥᔨᖏᓐᓂ 
ᐱᓇᓱᑦᑎᒧᑦ ᑰᑦᔫᐊᕌᐱᒻᒥ ᐱᓇᓱᐊᕐᑕᐅᔪᓂ ᑐᑦᑕᕕᐅᑦᓱᓂᓗ). ᑲᑎᒪᔨᐅᖃᑕᐅᔪᕐᓗ 
ᑲᕙᒫᐱᒃᑯᓄᑦ ᒥᐊᔨ ᖄᓇ ᐊᖑᑎᒍᓗᒃ (ᑐᓵᔨ), ᐅᑯᐊᓗ ᓯᑕᒪᑦ 
ᐊᐱᕐᓱᑕᐅᓚᐅᔪᔪᑦ: ᓵᒧᐃᓕ ᖁᐊᕋᖅ, ᐋᓕᒃ ᑕᒃᑲᑕᒃ, ᔩᒥ ᐹᓪ ᐊᖑᑎᒍᓗᒃ, 
ᕕᓐᓴᓐ ᑐᒃᑐᓗ. ᐊᐅᓚᔫᓕᐅᕐᑕᐅᓱᑎᒃ ᓄᓇᖕᖑᐊᓂᓪᓗ ᐊᑐᕐᓱᑕ 
ᓇᓗᓀᕐᓯᓯᐊᕈᒪᓂᑯᑦᑎᓄᑦ ᐊᓪᓚᓯᒪᔪᖕᖑᑎᑕᐅᑦᓯᐊᖁᑦᓱᒋᑦ ᑐᑭᓯᔭᐅᔪᑦ. 
ᐊᐅᔭᒥ ᐅᑭᐊᑦᓴᒥᓪᓗ 2017ᒥ ᐊᐱᕐᓱᓂᖃᓚᐅᔪᒋᕗᖓ ᐅᒥᐅᔭᒥ, ᓴᓂᑭᓗᐊᒥ, 
ᐃᓄᑦᔪᐊᒥᓪᓗ. 39 ᐃᓄᐃᑦ ᐊᐱᕐᓱᑕᐅᓚᐅᔪᕗᑦ ᑖᒃᑯᓇᓂ ᓄᓇᓕᓐᓂ. ᑕᒐᑕᒐ 
ᓂᐱᓕᐊᕕᓂᓕᒫᑦ ᐊᓪᓚᑕᐅᔪᕕᓂᓕᒫᓪᓗ ᐊᑐᐊᒐᑦᓴᓕᐊᒍᕗᑦ ᓄᓇᖕᖑᐊᓗ 
ᑲᑎᕐᓱᑕᐅᑦᓱᑎᒃ. 
	
ᑐᑭᓯᔭᐅᓗᐊᖕᖑᐊᑐᕕᓃᑦ ᖃᐅᔨᓴᕐᓂᒧᑦ: 
• ᐃᒪᕐᐱᐅᑦ ᐊᓯᑦᔨᓯᒪᓂᕆᓕᕐᑕᖓ ᐃᒪᐅᓪᓗ ᑕᕆᐅᒍᓂᖓ ᑰᓐᓂᐊᑎᒃᑯᑦ 

ᓯᒥᒃᑐᐃᓚᐅᕐᑐᕕᓂᐅᑎᓪᓗᒋᑦ ᑰᓐᓂᒃ 1970ᒥ ᖃᐅᔨᔭᐅᓯᒪᓕᕐᑐᑦ, ᐊᒻᒪᓗ 
ᓯᑰᓪᓗ ᐊᓯᑦᔨᓯᒪᓪᓚᕆᓕᕐᑕᖓ ᓯᑰᓪᓗ ᐃᑦᔪᓂᖓᑕ ᐊᓯᑦᔨᓯᒪᓪᓚᕆᓕᕐᓱᓂ 
ᖃᒻᒥᐅᓕᕐᑐᖅ, ᐊᕐᕌᒍᐃᑦ ᐅᓄᓗᐊᖕᖏᑐᑦ ᐱᓗᐊᖕᖑᐊᓱᑎᒃ. 

• ᐃᒪᕐᐱᐅᑦ ᐊᓯᑦᔨᓯᒪᓂᕆᓕᕐᑕᖓ ᐃᒪᐅᓪᓗ ᑕᕆᐅᒍᓂᖓ 
ᖃᐅᔨᒪᔭᐅᕙᓕᕐᑐᖅ 1980ᒥᓂᑦ ᑰᑦ ᓯᒥᑦᑐᑕᕕᓂᐅᑎᓪᓗᒋᑦ ᔦᒻᓯ ᐯᒥ ᑰᑦ 
ᓴᓇᔭᕕᓂᐅᑎᓪᓗᒋᑦ 

• ᑐᕙᕐᓂᐅᕙᑦᑑᓗ ᐊᓯᑦᔨᓯᒪᓂᕆᓕᕐᑕᖓ ᓯᑯᐃᕐᓂᐅᓗ ᐃᑉᐱᒋᔭᐅᕙᓕᕐᒥᔪᖅ 
ᐊᕐᕌᒍᐃᑦ 15 ᐊᓂᒍᕐᓯᒪᓕᕐᑎᓗᒋᑦ 

• ᐆᒪᔪᐃᓪᓗ ᐅᓄᕐᓂᖏᑦ ᐊᓯᑦᔨᓯᒪᓕᕐᒥᔪᑦ, ᐆᑦᑑᑎᒋᓗᒋᑦ ᓄᓇᕕᐅᑉ 
ᐆᒪᔪᖁᑎᒋᓚᐅᕐᓯᒪᖕᖏᑕᖏᑦ ᑎᑭᓯᒪᓕᕐᑐᑦ, ᖃᐅᔨᔭᐅᓯᒪᓕᕐᒥᔪᑦ 

 
 


